
  
            ᑐᓴᒐᒃᓴᖅ 
  

ᐃᓄᐃᑦ ᖃᐅᔨᒪᔭᑐᖃᖏᑦᑕ ᐊᑐᐊᖅᑕᐅᒍᑎᖏᑦ ᑎᑎᖃᐃᑦ 
ᑐᓴᖅᑕᐅᑎᑕᑦ 

 

ᐃᖃᓗᐃᑦ, ᓄᓇᕘᑦ (ᔪᓛ 24, 2000) - ᐃᓕᖅᑯᓯᓕᕆᔨᒃᑯᑦ ᒥᓂᔅᑕᖓ ᐲᑕ ᑲᑦᑐᒃ ᓴᕿᑕᐅᑎᑦᑎᖕᒪᑦ 
ᐅᓂᒃᑳᓕᐊᕆᓯᒪᔪᓂᑦ ᐊᕿᒃᓯᔪᑕᐅᔪᓂᑦ ᐊᑐᐊᖅᓯᔪᑕᐅᔪᓐᓇᕐᓂᐊᓕᖅᑐᓂᑦ ᐊᑐᖅᑕᐅᓪᓗᐊᑕᕐᓂᐊᖅᑐᒥᑦ 
ᐃᓚᒋᓕᐅᑎᑎᑕᐅᓗᑎᒃ ᐃᓄᐃᑦ ᖃᐅᔨᒪᔭᑐᖃᑎᖏᑦ ᑕᒃᑯᓄᖓᕐᓗᒋᑦ ᒐᕙᒪᓄᑦ ᓄᓇᕘᒥ ᐊᑐᐊᒐᖏᓐᓄᑦ ᐊᒻᒪᓗ 
ᐊᐅᓚᔪᑎᖏᓐᓄᑦ. 
 

ᑕᓐᓇ ᐅᓂᒃᑲᓕᐊᕆᓯᒪᔪᖅ ᒪᓐᓇᕋᑕᖑᓚᐅᖅᑐᖅ ᓇᒻᒪᒋᔭᐅᓪᓗᓂ ᐊᖏᖅᑕᐅᓚᐅᕐᒪᑦ ᐊᑐᖅᑕᐅᖁᓕᓗᒍ  
ᑎᑎᕋᒃᓯᒪᓗᓂ ᐊᑐᐊᒐᕐᓄᑦ ᐱᕙᓪᓕᐊᔪᑕᐅᖁᓪᓗᒍ ᐃᓗᐊᓂ ᒐᕙᒪᒃᑯᓐᓂ ᓄᓇᕘᒥ.  ᐊᕿᒃᓱᖅᑕᐅᓯᒪᔪᖅ ᑕᒃᑯᓇᓂ 
ᒪᕐᕈᖕᓂ-ᐅᓪᓗᖕᓂ ᐃᓄᐃᑦ ᖃᐅᔨᒪᔭᑐᖃᖏᑎᒍᑦ ᖃᑎᒪᓪᓗᑎᒃ ᐃᓕᓴᓂᖃᒃᑎᓪᓗᒋᑦ ᖃᑎᒪᖃᑕᐅᕕᒋᔭᐅᓪᓗᓂ 
ᑕᒃᑯᓇᖓᑦ ᐃᒃᐱᒋᔭᐅᑦᓯᐊᖅᑐᓄᑦ ᓄᓇᕘᒥ ᐃᓐᓇᑐᖃᕐᓄᑦ, ᒐᕙᒪᐅᖏᑐᓄᑦ ᐃᓄᖕᓄᑦ ᐱᓕᕆᖃᑎᒋᒡᕕᐅᔪᓂᑦ 
ᑭᒐᖅᑐᐃᔪᑦ ᐊᒻᒪᓗ ᒐᕙᒪᑯᖏᓂᑦ ᓄᓇᕘᒥ ᑭᒐᖅᑐᐃᔪᑦ ᐱᓕᕆᓂᖃᒃᑎᑦᑎᓚᐅᕐᒪᑕ ᑕᐅᕙᓂ ᓂᐊᖁᙴᒥ 
ᐅᑭᐊᒃᓴᖑᓚᐅᖅᑐᖅ.  ᑕᓐᓇ ᑎᑎᕋᒃᓯᒪᔪᖅ, ᐅᓂᒃᑲᓕᐊᕆᓯᒪᔪᖅ ᑕᐃᑲᙵᑦ ᓯᑦᑎᑉᐱᕆᒥᑦ ᐃᓄᐃᑦ 
ᖃᐅᔨᒪᔭᑐᖃᖏᓐᓂᑦ  
ᑲᑎᒪᓂᐅᓚᐅᖅᑐᒥ ᐃᓕᓴᓗᑎᒃ, ᐃᓗᓕᖃᕐᒪᑦ 12-ᓂ ᐊᑐᖅᑕᐅᓕᖁᔨᔪᑎᑕᖃᒃᖢᓂ ᐃᓚᒋᓕᐅᔭᐅᖁᓪᓗᒋᑦ ᐃᓄᐃᑦ 
ᖃᐅᔨᒪᔭᖏᑦ, ᐃᓅᑦᑎᐊᕋᓱᐊᕐᓂᓕᕆᓂᕐᒥᑦ, ᐅᖃᐅᓯᕐᓂᑦ ᐊᒻᒪᓗ ᐃᓕᖅᑯᓯᒥᑦ ᐃᓚᒋᓕᐅᑎᓗᒋᑦ ᒐᕙᒪᓄᑦ ᓄᓇᕘᒧᑦ 
ᐊᐅᓚᔪᑎᖏᓐᓄᑦ ᐊᒻᒪᓗ. 
 

“ᑐᙵᕕᒋᓪᓗᐊᑕᖅᑕᖓ ᒪᓐᓇᐅᕗᖅ ᓯᓚᑐᓂᖅ ᐊᒻᒪᓗ ᖃᐅᔨᒪᑎᑕᐅᑦᓯᐊᕐᓂᖅ ᐃᓚᒋᒃᑐᓄᑦ ᐃᒃᐱᒋᔭᐅᑦᓯᐊᖅᑐᓄᑦ 
ᐃᓐᓇᑐᖃᕐᓄᑦ,” ᒥᓂᔅᑕ ᑲᑦᑐᒃ ᐅᖃᕐᓚᐅᕐᒪᑦ. “ᐱᒋᐊᖅᐸᓪᓕᐅᓂᐅᖕᒪᑦ ᑕᓐᓇ ᐱᒋᐊᕈᑎᒋᕙᓪᓕᐊᔪᓐᓇᓕᖅᑕᕗᑦ 
ᐊᑐᖅᑕᐅᒋᐊᓕᖅᑎᑦᑎᓗᑕ ᐱᓕᕆᔪᑕᐅᔭᕆᐊᓕᖕᓂᑦ ᐃᓅᑦᑎᐊᕋᓱᐊᕐᓂᓕᕆᓂᕐᒧᑦ ᑕᒃᑯᓇᖓᑦ ᒐᕙᒪᓄᑦ ᓄᓇᕘᒥ.” 
 

ᐃᓄᐃᑦ ᖃᐅᔨᒪᖃᑎᒋᖏᑕ ᐃᓕᓴᓗᑎᒃ ᑲᑎᒪᖃᑎᒌᖕᓂᖓᓂ ᐸᕐᓇᐃᔨᖏᑦ ᑲᑎᒪᔨᕋᓛᑦ ᐊᕿᒃᓱᐃᓚᐅᕐᒪᑕ 
ᐅᓂᒃᑳᓕᐊᕆᓯᒪᔪᓂᑦ, ᐱᓕᕆᐊᖑᖃᓯᐅᑎᓪᓗᑎᒡᓗ ᐊᑐᑕᐅᓕᖁᔨᔪᑎᑦ ᒪᑯᓇᓂ ᒐᕙᒪᑯᑦ ᐃᖃᓇᐃᔭᕐᕕᖏᓐᓂ 
ᐱᖄᖃᑎᒋᒡᓗᑎᒃ ᐱᓕᕆᔪᑎᒋᕙᒃᑕᒥᖕᓂᑦ ᐱᕙᓪᓕᐊᔪᑎᒋᓗᓂᔾᔪᒃ ᐊᒻᒪᓗ ᐊᔪᖏᓐᓂᖅᓴᐅᓕᖅᑎᑕᐅᓗᑎᒃ ᐃᓄᐃᑦ 
ᖃᐅᔨᒪᔭᑐᖃᖏᑦ, ᐊᒻᒪᓗ ᐊᖏᒡᓕᒋᐊᕐᓗᒍ ᐱᓇᓱᐊᕐᓂᕆᔭᐅᔪᖅ ᖃᐅᔨᓇᓱᐊᕐᓂᖅ ᐊᒻᒪᓗ ᐅᓂᒃᑲᓕᐊᕆᓗᒋᑦ 
ᐃᓄᐃᑦ ᖃᐅᔨᒪᔭᑐᖃᖏᑦ-ᑕᒪᑯᓂᖓ ᐅᖃᐅᑎᖃᒃᓯᒪᔪᑦ ᐅᖃᓕᒪᒐᒃᓴᐅᓕᖁᓪᓗᒋᑦ.  ᑕᓐᓇ ᐅᓂᖃᓕᐊᕆᓯᒪᔪᖅ 
ᖃᓄᓕᒪᖅ ᓇᓗᓇᐃᖅᓯᖕᒪᑦ ᐃᓄᐃᑦ ᖃᐅᔨᒪᖃᑎᒋᖏᑦ ᑕᐃᒪᒃ ᐃᓄᖕᓄᑦ ᖃᐅᔨᒪᓂᕆᔭᐅᔪᒥᑦ 
ᐃᓗᓐᓇᓕᒪᖓᓂᑦᑐᒥ ᐃᓅᓯᐅᑉ.  ᐱᖃᓯᐅᔨᖕᒪᑦ ᐱᖁᓯᕆᔭᐅᕙᒃᑐᓂᑦ, ᐱᒋᔪᒥᓇᖅᑐᓂᑦ ᐊᒻᒪᓗ ᐃᓕᓴᐃᒍᓯᖏᓐᓂᑦ 
ᑐᓂᔭᐅᕙᒃᑐᓂᑦ ᑕᒪᒃᑯᑎᒍᓇ ᓈᓴᕋᒃᓴᐅᖏᑦᑐᑎᒍ ᑭᖑᕚᕆᓂᑦ, ᐊᒻᒪᓗ ᐃᓅᑦᑎᐊᕋᓱᐊᕐᓂᓕᕆᓂᖏᑦ 
ᐃᓚᒋᖃᓯᐅᑎᓪᓗᒋᑦ ᐃᓅᓯᖃᑦᓯᐊᕐᓂᒃ, ᐃᓕᖁᓯᖃᕐᓂᕐᓗ ᐊᒻᒪᓗ ᐅᖃᐅᓯᖅ. 
 

“ᐅᒃᐱᕈᓱᒃᑲᑦᑕ ᑕᒪᒃᑯᐊ ᐱᒋᔪᒥᓇᖅᑐᖁᑎᒋᔭᕗᑦ ᐃᓄᐃᑦ ᖃᐅᔨᒪᖃᑎᒋᓐᓂᖏᑦ ᐱᕙᓪᓕᐊᖅᑎᑕᐅᓂᐊᕐᒪᑕ ᑕᒪᑯᐊ 
ᖃᐅᔨᒪᓇᕈᑎᒋᔪᑦ, ᐅᐱᒍᓱᖕᓃᑦ, ᐊᒻᒪᓗ ᐃᒻᒥᓂᑦ-ᐅᐱᒋᑦᑎᐊᕐᓂᖅ ᑕᒪᑯᓄᖓ ᓄᓇᕘᒥᐅᓄᑦ,” ᒥᓂᔅᑕ ᑲᑦᑐᒃ 
ᐅᖃᕐᒪᑦ. “ᐱᓕᕆᔪᑎᒋᓗᒋᑦ ᑕᒪᒃᑯᐊ ᐱᒋᔪᒥᓇᖅᑐᖁᑎᑦ ᐱᔭᒃᓴᐅᑎᑦᓯᔪᓐᓇᕐᒪᑕ ᓇᓕᐊᖕᓄᕕᒃᓴᒥᑦ ᑕᒪᑯᓄᖓ 
ᒐᕙᒪᒋᔭᑦᑎᓐᓄᑦ, ᐃᓚᒋᖃᓯᐅᑎᓗᑎᒃ ᐊᑐᖅᑕᐅᕙᓕᐊᓗᑎᒃ ᑕᒪᑯᐊ ᐊᑐᖅᑕᐅᓂᐊᕋᓱᒋᔭᕗᑦ ᓄᓇᕗᕐᒥᐅᑕᓄᑦ. 
 

ᓇᓕᖅᑲᖏᑦ ᐅᓂᒃᑲᓕᐊᕆᓯᒪᔪᑦ ᐊᑐᐃᓐᓇᐅᕗᑦ ᐃᓕᖅᑯᓯᓕᕆᔨᒃᑯᑦᓂᑦ, ᐅᒡᕙᓗᓂᑦ ᓴᐅᒪᖃᑦᑕᐅᑎᔪᑎᓕᕆᔨᒃᑯᓐᓂᑦ 

ᑐᓴᐅᒪᒃᑲᓐᓂᕈᒪᒍᑦᓯ, ᖃᐅᔨᒋᐊᕕᒋᓯᐅᒃ: 
ᖃᐅᔨᓵᖅ ᐃᑏᑎᖅ 
ᑐᓴᕋᒃᓴᓕᕆᔩᑦ  
ᓄᓇᕗᑦ ᒐᕙᒪᖓᑦ 

(867) 979-5822 
(867) 979-5833 

cEns/4f5: ketitiq@gov.nu.ca

